
PINDAAN KUASA MELANTIK DAN MELULUSKAN KOS PERKHIDMATAN
PERUNDING BAGI UNIVERSITI MALAYSIA SABAH

1.0 TUJUAN

Surat Pekeliling ini bertujuan untuk memaklumkan pindaan ke atas kuasa melantik
dan meluluskan kos perkhidmatan perunding bagi Universiti Malaysia Sabah.

2.0 LATARBELAKANG

2.1 Perkhidmatan perunding bermaksud perkhidmatan yang disediakan oleh
firma perunding yang berdaftar dengan Kementerian Kewangan di bawah
kod bidang perkhidmatan perunding berkaitan dan dikategorikan sebagai
perunding fizikal dan perunding bukan fizikal.

2.2 Peraturan bagi perolehan perkhidmatan perunding diperlukan untuk
pelaksanaan projek pembangunan fizikal atau kajian tetapi pusat
tanggungjawab tidak mempunyai keupayaan dari segi kepakaran atau
kakitangan di dalam organisasi sendiri.

2.3 Ketua Pusat tanggungjawab yang bercadang untuk menggunakan
perkhidmatan perunding hendaklah merujuk projek masing-masing beserta
permohonan keperluan yang lengkap kepada Jawatankuasa Perolehan
Pengurusan terlebih dahulu untuk kebenaran menggunakan perkhidmatan
perunding sebelum memulakan proses lantikan perunding mengikut
peraturan yang berkuatkuasa.

2.4 Pindaan ini adalah selaras dengan Surat Pekeliling Perbendaharaan Bil. 2
Tahun 2011 — Peraturan Perolehan Perkhidmatan Perunding Bagi Projek
atau Kajian Kerajaan yang telah diluluskan pemakaiannya mengikut
kesesuaian pelaksanaan oleh pihak berkuasa Universiti Malaysia Sabah.

3.0 PERATURAN PERKHIDMATAN PERUNDING

3.1 Berdasarkan pindaan tersebut, pihak berkuasa dan had kuasa melantik dan
meluluskan kos perkhidmatan perunding adalah ditetapkan seperti berikut:

(a)

(c)

Jawatankuasa Lembaga Perolehan A Universiti bagi—

(i)

(i

(iii)

(iv)

melantik perunding projek atau kajian, yang mana had nilai
sehingga RM200 juta bagi projek pembangunan fizikal,
sehingga RM5 juta bagi kos kajian dan sehingga RM5 juta bagi
kos kerja ukur.

meluluskan tambahan kos perkhidmatan perunding sehingga
maksimum 60% daripada kos asal perunding yang diluluskan
yang disebabkan oleh perubahan skop asal atau perubahan kos
projek/kajian.

meluluskan tambahan kos perkhidmatan perunding tanpa had
nilai yang disebabkan oleh Extension Of Time dan Variation
Order (VO) dalam kontrak dengan pihak kontraktor.

meluluskan lantikan perunding individu asing secara lantikan
terus yang mana had nilai kos perkhidmatan perunding
sehingga RM500 ribu dan tempoh perkhidmatan tidak melebihi
setahun.

Jawatankuasa Lembaga Perolehan B Universiti bagi—

(i)

(i)

melantik perunding projek atau kajian, yang mana had nilai
sehingga RM20 juta bagi projek pembangunan fizikal, sehingga
RM2 juta bagi kos kajian dan sehingga RM2 juta bagi kos kerja
ukur.

meluluskan lantikan perunding individu tempatan secara lantikan
terus yang mana had nilai kos perkhidmatan perunding
sehingga RM500 ribu dan tempoh perkhidmatan tidak melebihi
setahun.

Jawatankuasa Pemilihan Sebut Harga Universiti bagi—

(i)

melantik perunding projek atau kajian, yang mana had nilai
sehingga RM5 juta bagi projek pembangunan fizikal, sehingga
RMS500 ribu bagi kos kajian dan sehingga RM500 ribu bagi kerja
ukur.

meluluskan pelantikan satu perunding utama (lead consultant)
bagi kos projek sehingga RM1 juta dan membenarkan
perunding utama tersebut melantik perunding lain (associated
consultants) yang diperlukan bagi sesuatu komponen projek.

4.0 PINDAAN DAN PEMBATALAN

Surat pekeliling ini meminda peraturan 4.12(2) dan membatalkan peraturan 4.12(4)
dalam Pekeliling Bendahari Bil. 6 Tahun 2010 — Peraturan Kewangan dan
Perakaunan Universiti Malaysia Sabah (Kuasa, Kawalan Perbelanjaan,
Belanjawan dan Perolehan) 2010.

5.0 PEMAKAIAN DAN KUATKUASA SURAT PEKELILING

b1 Surat Pekeliling ini dipanjangkan kepada semua pegawai Universiti untuk
digunapakai bagi memastikan urusan berkaitan perkhidmatan perunding di
UMS dilaksanakan secara cekap dan berkesan.

5.2 Peraturan dalam surat pekeliling ini hendaklah dipatuhi sepenuhnya dan
mana-mana pegawai yang gagal melaksanakan tanggungjawab boleh
dikenakan surcaj dan/atau tindakan tatatertib.

5.3 Surat Pekeliling ini berkuat kuasa serta-merta mulai tarikh peraturan baru

perkhidmatan perunding diterima pakai dalam Mesyuarat Jawatankuasa
Tetap Kewangan.

Sekian, terima kasih.
“Bertekad Cemerlang”

Yang ikhlas,
HJ RIZAL BIN OTHMAN
Bendahari UMS

s.k

Y. Bhg. Naib Canselor UMS

Timbalan Naib Canselor (Penyelidikan & Inovasi)
Timbalan Naib Canselor (Akademik & Antarabangsa)
Timbalan Naib Canselor (Hal Ehwal Pelajar & Alumni)
Pendaftar

Bahagian Audit Dalam UMS

Bahagian/Sektor Kewangan Jabatan Bendahari UMS

